BIL.106/2021|18 DISEMBER 2021|SESI 12 DAN 13

9772811145800

1.”

Naib Canselor Amat

Graduan Perlu Bersikap Berpuas Hati Perjalanan
ENTREPRENEURIAL Majlis Konvokesyen
Berasaskan Kepakaran Ke-64 UTM

Usaha Tawakal

Tunggak Kejayaan
>

1CONVO Kekang
Penularan COVID-19
dalam Majlis
Konvokesyen Ke-64

Bapa Inspirasi Nur
Afigah Tempah

Kejayaan Cemerlang




N aib C ans elor Beliau turut

berpuas hati

Amat B erpuas Hati dengan pematuhan

prosedur operasi

Perj ala,n an standard (SOP)

oleh graduan
serta para tetamu

Majlis Konvokesyen scpertimana yang

telah ditetapkan
Ke-64 UTM oleh pihak
universiti.
Oleh
Yosman Mohd Bain

Johor Bahru, 16 Disember — Naib Canselor
UTM, Profesor Datuk Ts. Dr. Ahmad Fauzi bin
Ismail, merakamkan penghargaan ucapan tahniah
dan terima kasih kepada para petugas Majlis
Konvokesyen ke-64 (MK64) UTM kerana majlis
kali ini telah berjalan lancar serta diurus dengan
amat baik walaupun dalam norma baharu. Beliau
turut berpuas hati dengan pematuhan prosedur
operasi standard (SOP) oleh graduan serta para
tetamu sepertimana yang telah ditetapkan oleh
pihak universiti. Beliau ditemui pemberita

pada sesi kesepuluh MKG64 pagi ini yang telah
disempurnakan oleh Tan Sri Dato’ Seri Dr. Salleh
bin Mohd Nor, Pro-Canselor UTM.

Naib Canselor UTM turut menambah bahawa
MKG64 ini merupakan hari yang amat bersejarah
bagi UTM kerana merakamkan perisytiharan dua
orang Pro-Canselor yang baharu, iaitu YAM Che’
Puan Besar Khaleeda binti Bustamam dan Tan
Sri Dato’ Sri Jamaludin bin Ibrahim. MK64 juga
turut dihadiri oleh para kenamaan seperti Tuanku
Canselor UTM, Menteri Besar Johor, Menteri
Pengajian Tinggi serta Setiausaha Kerajaan Johor.

Dalam pada itu, Datuk Ahmad Fauzi amat
berharap, agar pada majlis konvokesyen tahun
depan pandemik COVID-19 ini berakhir. Oleh
itu, SOP dapat dilonggarkan dengan memberi
kebenaran ibu bapa untuk hadir ke majlis
konvokesyen bagi melihat sendiri kejayaan anak-
anak mereka pada hari yang amat bersejarah
tersebut.

Profesor Datuk Ts. Dr. Ahmad Fauzi bin Ismail







Graduan Perlu Bersikap
ENTREPRENEURIAL

Berasaskan Kepakaran

Oleh
Che Yed

Johor Bahru, 16 Disember —
Majlis Konvokesyen ke-64 UTM
sesi kesepuluh telah diadakan pada
pagi ini di Dewan Sultan Iskandar,
UTM Johor Bahru. Sesi kali ini
melibatkan graduan daripada
Institut Teknologi Antarabangsa
Malaysia-Jepun (MJIIT), Sekolah
Perniagaan Antarabangsa Azman
Hashim (AHIBS), Sekolah
Pendidikan Profesional dan
Pendidikan Berterusan (SPACE),
serta Penganugerahan Hadiah
Akademik Sesi 2019/2020. Majlis
kali ini telah disempurnakan oleh
Tan Sri Dato’ Seri Dr. Salleh bin
Mohd. Nor, Pro-Canselor UTM.
Turut hadir barisan pengurusan
tertinggi UTM termasuklah
Profesor Datuk Ts. Dr. Ahmad
Fauzi bin Ismail, Naib Canselor
UTM dan En. Abdul Razib bin
Shahuddin, Pendaftar UTM.

Dalam ucapannya, Pro-Canselor
mengingatkan graduan supaya
mengamalkan sikap entrepreneurial
dengan mewujudkan pekerjaan-
pekerjaan berasaskan kepada
kemahiran, kebolehan dan
kepakaran mereka.

Dalam pada itu, Tan Sri
Dr. Salleh turut berkongsi
pendapat bahawa bidang industri
perkhidmatan kini menjadi lebih
penting dan akan berkembang
maju. Industri berkenaan
merupakan suatu perniagaan yang
memberi perkhidmatan kepada
pelanggan. Antara perkhidmatan
yang semakin popular kini ialah
MYEG, GRAB, Food Panda,
BUNGKUSIT, Lalamove, Happy

Fresh dan sebagainya. Beliau turut
menyatakan, “Satu industri yang
boleh dipertingkatkan di negara
ini ialah pelancongan atau rourism,
terutama sekali eco-tourism atau
nature tourism yang mana potensi
pasaran antarabangsa adalah sangat
luas serta boleh diperkembangkan
memandangkan kekayaan alam
semula jadi negara kita.”

Sebelum mengakhiri ucapan,
Pro-Canselor UTM turut

Saya galakkan
anda semua
berusaha mencuba
menjalankan
perniagaan sendiri,
no matter how small
Jfor a start. Jangan
malu dan jangan
segan. Dengan sikap
yang sedemikian,
saya yakin saudara
dan saudari boleh
mempelajari cara
hidup yang realistik
di dalam dunia yang
penuh cabaran ini. ’ ’

menasihatkan para graduan, “Saya
ingin mengingatkan saudara-
saudari sekalian bahawa kita perlu
hormat-menghormati orang lain
yang berbeza agama serta budaya.
Malaysia terdiri daripada pelbagai
bangsa dan agama. Sikap hormat-
menghormati ini sangat mudah
diamalkan dan jika kita hormati
orang lain, saya yakin dan percaya
orang lain akan menghormati
kita.”




Pela,j axr Aktif ¢ ‘Walau sekecil atau

sebesar mana
pun tugasan yang
Pers atu an dibllrikan, kitayperlu
laksanakan dengan

Terima Anugerah  .SIuiili,

bersungguh-sungguh

Naib Canselor s

Oleh
Sharil Amri Jamaludin

Johor Bahru, 16 Disember — “Terkejut dan tidak
menyangka.” Begitulah maklum balas Nicholas
Goh Kyai Earn, 22, sewaktu ditemui oleh wartawan AN\ —
setelah dinobatkan sebagai penerima Anugerah

Naib Canselor, Diploma Pengajian Sepenuh Masa
bersempena Majlis Konvokesyen ke-64 UTM.

Anak kelahiran Muar, Johor ini merupakan
graduan Diploma Ukur Tanah melalui Program
Pengajian Sepenuh Masa UTM SPACE. Beliau kini
sedang melanjutkan pelajaran di peringkat Sarjana
Muda dalam bidang Kejuruteraan Geomatik, Fakulti
Alam Bina & Ukur, UTM Johor Bahru.

Menurutnya, kejayaan yang ditempa hari ini
didukung oleh sokongan keluarga dan orang di
sekelilingnya sebagai pembakar semangat untuk
berjaya. “Saya bersyukur kerana dikelilingi oleh
keluarga, pensyarah, dan rakan-rakan yang sentiasa
memberikan sokongan dan dorongan dalam
mengecapi kejayaan ini.” Nicholas turut mengagumi
dan menjadikan Profesor Madya Datuk Ahmad
bin Khalid, Mantan Pengarah Pembangunan
Pelajar UTMKL sebagai mentor yang telah banyak
membimbing beliau di awal penglibatan sebagai
pelajar terutama dalam perkembangan akademik dan
aktiviti berpersatuan.

Kunci kejayaan anak sulung daripada tiga
orang adik-beradik ini ialah menekankan aspek
pembahagian masa yang betul dalam kehidupan
seharian, jaitu dengan mengimbangi keperluan
akademik dan aktif berpersatuan. Beliau pernah
menyandang jawatan sebagai Naib Presiden Kelab
Kelana Siswa UTM dan Pengarah Program Muarian
Blood and Organ Donations.







1CONVO Kekang
Penularan
COVID-19

dalam Majlis

Konvokesyen Ke-64

Oleh
Zuraida binti Abd Ghani
Zarifah Zahirah binti Juanis

Johor Bahru, 16 Disember

— Majlis Konvokesyen ke-

64 UTM buat julung kalinya
memperkenalkan penggunaan
sistem iCONVO dengan integrasi
aplikasi UTMSMART. Sistem

ini amat sesuai digunakan dalam
suasana majlis konvokesyen

kali ini. Ianya dilihat mampu
mengekang penularan wabak
COVID-19, serta membantu
dalam mengurus majlis
konvokesyen secara bersepadu,
efisien, dan cepat serta
mengurangkan kontak rapat
antara graduan dengan pihak urus
setia. Hal ini meliputi keseluruhan
proses dari pengambilan jubah
sehingga ke istiadat naik pentas.

Ketika ditemui pemberita,
Puan Aslinda binti Mohamed Aris
selaku Pengerusi Jawatankuasa
Kecil Konvokesyen (JKK)
Multimedia berkata sistem
iCONVO tersebut digunakan
dalam empat bahagian/proses,
iaitu pengambilan jubah,
pendaftaran graduan, slide
kehadiran akademik, dan naik
pentas.

Sistem baharu ini telah dibina
melalui kerjasama dan sinergi
antara UTMDigital, Bahagian
Rekrutmen dan Kemasukan
Mahasiswa (SRAD), dan Research
Computing (RC). Encik Azmi
bin Kamis selaku Ketua Projek
Sistem iCONVO-UTMSMART
menyatakan pembaharuan ini
adalah suatu inisiatif di bawah
UTMDigital Life Style. Fungsi

utama pelaksanaan modul ini
adalah untuk mewujudkan satu
inovasi penggunaan teknologi
telefon pintar. Aplikasi ini hanya
boleh dicapai oleh pengguna
yang telah bergraduan atau
alumni UTM (bukan untuk
staf atau pelajar semasa yang
dalam pengajian). Beliau turut
menambah, cabaran terbesar
dalam pelaksanaan aplikasi
ini adalah berdepan dengan
kepelbagaian peranti telefon
dengan penggunaan geolocation
dan pengaturan sistem tertentu di
samping peranti lama yang tidak
menyokong aplikasi ini.
Mengikut statistik capaian
aplikasi UTMSMART, terdapat
peningkatan penggunaan sebanyak
50 hingga 60 peratus setiap

hari di mana pada hari pertama

Cabaran terbesar
dalam pelaksanaan
aplikasi ini adalah
berdepan dengan
kepelbagaian
peranti telefon
dengan penggunaan
geolocation dan
pengaturan sistem
tertentu di samping
peranti lama yang
tidak menyokong

aplikasi ini. 2 ,

Encik Azmi Kamis selaku Ketua Projek bersama Encik Muhammad
Syafiq Puniran dan dibantu oleh Puan Siti Hajar Md Noh (duduk),
Encik Mohammad Fadzli Abd Hakim dan Encik Mohammad Shahrul
Amir Zainuddin (¢iada di dalanygambar).

mencatatkan 2,229 pengguna.
Sehingga petang ini, sebanyak
14,732 capaian pada modul
iCONVO telah direkodkan.
Untuk makluman, teknologi ini
juga bersifat scalable dan elastic
dimana kebolehan teknologi ini
expandable mengikut keadaaan
traffic platform pengguna. la
mampu menampung /eavy
traffic. Selain itu, penggunaan
teknologi membolehkan sistem ini
menghampiri zero downtime.

Semua pihak yang terlibat
mengharapkan kewujudan sistem
ini dapat membantu kelancaran
proses majlis konvokesyen pada
kali ini dan seterusnya penggunaan
teknologi ini dapat diperluaskan
kepada semua acara di masa akan
datang.



Bapa Inspirasi s ——

mencuba! Ketika
Nur Afigah
q pengajian inilah

masanya kita mencuba

°
Tempah Kejayaan i
ditawarkan universiti
selain berusaha
C emerl ang menjadi plélajar
cemerlang dalam

Oleh akademik. ’ ’
Zarifah Zahirah binti Juanis

Johor Bahru, 16 Disember — Nur Afiqah

binti Ismail, 22, menganggap bapanya sebagai
sumber inspirasi untuk beliau mencapai kejayaan
cemerlang. Afigah merupakan salah seorang
penerima Anugerah Graduan Terbaik bagi
Diploma Perancangan Bandar dan Wilayah
Pengajian Sepenuh Masa dalam Majlis Anugerah
UTMSPACE bersempena dengan Majlis
Konvokesyen UTM ke-64 semalam di Dewan
Kencanapuri, Pulai Spring Resort. Penganjuran
majlis ini adalah untuk meraikan semua pelajar
UTMSPACE yang menerima pelbagai anugerah
sepanjang pembelajaran masing-masing.

Ketika ditemu bual beliau menyatakan,“Jangan
malu untuk mencuba. Ketika berada dalam
pengajian inilah masanya untuk kita mencuba
semua aktiviti yang ditawarkan oleh universiti
selain berusaha menjadi pelajar yang cemerlang
dalam bidang akademik.”

Minat untuk mengikuti kursus perancang bandar
dan wilayah ini timbul dari bapanya yang juga
merupakan seorang Pegawai Perancangan Bandar
dan Wilayah. Beliau merakamkan setinggi-tinggi
penghargaan kepada ibu bapa dan pensyarah yang
banyak menyokong beliau serta rakan-rakan yang ' ik QI
banyak memberikan sokongan sepanjang pengajian. S VN
Beliau yang kini sedang melanjutkan pengajian -~
di peringkat Ijazah Sarjana Muda Perancangan
Bandar dan Wilayah, tekad untuk menjadi pegawai
perancang bandar dan wilayah yang berjaya.

Petugas Sanitasi

Wira Tak

Didendang

Oleh
Mohd Hafifi Jamal

Johor Bahru, 16 Disember —
Penularan wabak COVID-19
telah banyak mengubah
kehidupan kita seharian. Tidak
kira walau di mana kita berada,
aspek kesihatan dan keselamatan
diri perlu diambil berat untuk
mengelakkan penyebaran wabak
tersebut menjadi lebih teruk.
Oleh itu, pihak Universiti
Teknologi Malaysia (UTM) sangat
mengambil serius akan hal ini
dalam semua program dan majlis
anjurannya termasuklah majlis
yang sedang berlangsung ketika ini
iaitu Majlis Konvokesyen ke-64
UTM.

Graduan dan petugas yang
hadir perlu mematuhi sepenuhnya
Prosedur Operasi Standard
(SOP) yang telah ditetapkan
oleh Majlis Keselamatan Negara
(MKN). Memandangkan majlis
konvokesyen diadakan di dalam
tempat tertutup, iaitu di Dewan
Sultan Iskandar, kerja-kerja
sanitasi perlu dilakukan setiap
kali sesi penyampaian ijazah
berakhir. Buletin Info Konvo hari
ini berpeluang melihat dengan
lebih dekat kerja-kerja sanitasi
yang dilakukan. Menurut salah
seorang petugas sanitasi, Encik
Mohd Zaha bin Mohd Zainal,
kerja mensanitasi dewan sebesar
ini biasanya mengambil masa
dalam 5 minit untuk selesai dan

memerlukan kira-kira 4 orang
foggers yang membawa mist blower
ke setiap sudut di dalam dewan.
Kaedah sanitasi yang digunakan
juga berbeza jika dibandingkan
dengan kaedah sanitasi di tempat
lain memandangkan keadaan
dalam dewan yang dialas dengan
karpet dan kerusi yang berspan.
Ini adalah untuk mengelakkan
karpet dan kerusi menjadi lembap
apabila disembur cecair sanitasi.

“Sebelum memulakan proses
sanitasi, saya perlu pastikan cecair
sanitasi yang disembur keluar
daripada mist blower mestilah
kurang daripada 0.2 micron
meter. Ini amat penting untuk
mengelakkan fabrik dan karpet
dalam dewan menjadi basah setiap
kali disanitasi.”

Encik Zaha yang juga
merupakan seorang Penolong
Pegawai Kesihatan Persekitaran
di Pusat Kesihatan Universiti
(PKU) UTM, mengakui tugas
selaku petugas sanitasi mempunyai
risikonya tersendiri. Selain
daripada terdedah kepada risiko
dijangkiti COVID-19, beliau juga
terdedah dengan risiko mendapat
penyakit kanser setiap kali
menggunakan cecair sanitasi.

“Cecair sanitasi ini sebenarnya
bersifat karsinogen (agen yang
boleh menyebabkan kanser).
Setiap kali saya membuat kerja

‘ ‘ Cecair sanitasi ini
sebenarnya bersifat
karsinogen (agen yang
boleh menyebabkan
kanser). Setiap kali saya
membuat kerja sanitasi,
saya terdedah kepada
risiko cecair tersebut
meresap ke dalam kulit
dan sekiranya perkara
tersebut berlarutan, ia
boleh menyebabkan

kanser. ’ ’

sanitasi, saya terdedah kepada
risiko cecair tersebut meresap ke
dalam kulit dan sekiranya perkara
tersebut berlarutan, ia boleh
menyebabkan kanser. Oleh itu,
kami sentiasa diingatkan untuk
berhati-hati dan sentiasa memakai
sut PPE ketika membuat kerja-
kerja sanitasi” ujar beliau.

Pihak Info Konvo mengucapkan
setinggi-tinggi penghargaan
kepada semua petugas yang
bertungkus-lumus menjayakan
majlis konvokesyen pada kali ini.
Ternyata anda adalah wira yang

tidak didendang!




Pejuang COVID-19 €€
Ta,ha,p 5 badan dan inggagtan

saya menjadi lemabh,
dan memerlukan

B erj aya Raih masa enam bulan ke

. satu tahun bagi proses
pemulihan.
Diploma UTM 29
Oleh
Siti Sahrina

Johor Bahru, 16 Disember — Pengalaman
dijangkiti virus COVID-19 Tahap 5 tidak
mematahkan semangat dan iltizam buat
Muhammad Syukri bin Abu Bakar, 22, pemuda
kelahiran Kuala Lumpur meraikan penganugerahan
diploma dalam Majlis Konvokesyen ke-64 UTM.

Graduan dalam bidang Diploma Pengurusan
Harta Tanah ini turut memanjatkan kesyukuran
ke hadrat Illahi setelah hampir sebulan setengah
bertarung nyawa ditidurkan di Hospital Sungai
Buloh akibat jangkitan virus COVID-19.
“Bagaikan nyawa di hujung tanduk”, itulah
gambaran perasaan yang dilalui oleh beliau setelah
dijangkiti virus tersebut pada Julai yang lalu.
“Akibat terlalu lama diintubasi, anggota badan
dan ingatan saya menjadi lemah dan memerlukan
masa enam bulan ke satu tahun bagi proses
pemulihan,” ujar beliau. Begitupun, keperitan dan
ujian yang diharungi tidak sesekali melunturkan
semangat untuk terus maju ke hadapan, malahan
Muhammad Syukri tetap bersemangat dan
menaruh harapan untuk melanjutkan pelajaran ke
peringkat yang lebih tinggi.

Beliau juga telah diduga dengan kehilangan insan
tersayang iaitu bapanya Abu Bakar bin Abidin yang
meninggal dunia akibat jangkitan virus COVID-19
Tahap 5. Di saat graduan lain meraikan kejayaan
bersama keluarga, jelas terpancar kesedihan di
wajah beliau kerana bapanya yang merupakan
insan paling gembira tatkala mengetahui tentang
kejayaannya ini tidak dapat bersama-sama
meraikannya.

Ketika ditemu bual wartawan, beliau turut Muhammad Syukri bin Abu Bakar
berpesan kepada masyarakat supaya kekal
mematuhi Prosedur Operasi Standard (SOP)
yang telah ditetapkan oleh pihak kerajaan dalam
usaha menangani penularan wabak pandemik

COVID-19.




Majlis Konvokesyen ©¢

Ke-64 UTM

Berjalan Patuh

SOP

Oleh
Che Yed

Johor Bahru, 16 Disember — Majlis Konvokesyen
ke-64 (MK64) UTM yang bermula pada 11
Disember lalu telah berjalan dengan lancar dan
mematuhi prosedur operasi standard (SOP) yang
telah ditetapkan.

Menurut Ts. Dr. Mariyana Aida binti Ab.

Kadir, Timbalan Pengarah Unit Persekitaran,
Keselamatan & Kesihatan Pekerjaan (USHE)

UTM serta merangkap Pengerusi Jawatankuasa
Kecil Keselamatan dan Kesihatan Pekerjaan MK64
berkata, setakat hari ini tiada apa-apa laporan
mengenai perkara tidak diingini, seperti kemalangan
yang membabitkan graduan, tetamu jemputan,
mahupun petugas konvokesyen dilaporkan. Beliau
turut bersyukur kerana semua perancangan yang
telah dirancang sebelum majlis konvokesyen
berlangsung, telah berjalan dengan baik hasil
kerjasama daripada semua pihak yang terlibat seperti
Bahagian Keselamatan, Pusat Kesihatan Universiti
bersama Pejabat Occupational Safety, Health and
Environment (OSHE) UTM.

Ketika ditanya mengenai beberapa SOP yang
kurang jelas, beliau menerangkan bahawa semua
SOP yang dilaksanakan di UTM adalah mengikut
peraturan serta garis panduan yang dikeluarkan
oleh Majlis Keselamatan Negara (MKN). Oleh itu
sebarang peraturan baharu yang akan dibuat perlu
dirujuk kepada MKN sebagai rujukan utama. Beliau
turut berharap majlis konvokesyen kali ini akan
berakhir dengan jayanya sebelum mengakhiri temu

bual.

A AR

Semua
perancangan yang
telah dirancang
sebelum majlis
konvokesyen
berlangsung,
telah berjalan
dengan baik
hasil kerjasama
daripada semua
pihak yang terlibat.

s/Dx. Mariyana Aida bing Ab. Kadir







JAIS BANGGA
30 TAHUN SEBAGAI

PENGACARA
MAJLIS KONVOKESYEN UTM

Oleh
Yosman Mohd Bain

Johor Bahru, 16 Disember —
Majlis Konvokesyen ke-64 UTM
merupakan hari yang bersejarah
buat Encik Mohamad Jais bin
Mohd Jamil, Penolong Jurutera
dari Fakulti Sains Sosial dan
Kemanusiaan UTM. Ini kerana
majlis konvokesyen kali ini
merupakan tahun ke-30 beliau
diberi kepercayaan untuk menjadi
pengacara majlis yang penuh
istiadat dan berprestij.

Ketika ditemui pemberita,
beliau mengimbas kembali saat
pembabitan awal mengacara Majlis
Konvokesyen ke-15 UTM pada
tahun 1991 bersama mentornya
Allahyarham Encik Kahar bin
Abdul Jalil. Dari situlah beliau
mula mengasah bakat mengacara
di samping mengikuti kursus-
kursus pengacaraan majlis secara
formal. Kini, setelah 30 tahun
mengabadikan diri dalam dunia
pengacaraan di UTM, beliau
sendiri telah mengendalikan
banyak kursus pengacaraan kepada
bakat-bakat muda yang terdiri
daripada staf serta pelajar UTM.

Dalam pada itu, ketika ditanya
mengenai syarat utama untuk

Syarat utama untuk menjadi
pengacara majlis ialah
keyakinan diri untuk bercakap
di hadapan khalayak ramai.

menjadi pengacara majlis, beliau
menjawab keyakinan diri untuk
bercakap di hadapan khalayak
ramai adalah perkara terpenting.
Hal ini kerana jika seseorang
pengacara itu mempunyai
suara yang sedap namun
tidak ada keyakinan diri akan
merosakkan perjalanan majlis.
Turut sependapat dengan beliau
adalah dua orang pengacara
majlis konvokesyen dan majlis
rasmi UTM yang tidak asing lagi
iaitu Encik Badrul Hurairi bin
Muhammad dan Puan Sapura
binti Mahadi, masing-masing
berpengalaman mengacara majlis
lebih 10 tahun. Puan Sapura
menambah, “Buat masa ini UTM
kekurangan pelapis pengacara dari
kaum lelaki berbanding wanita.”
Sebelum mengakhiri perbualan,
Mohamad Jais menjemput
semua staf dan mahasiswa yang
berminat untuk menyertai kursus
pengacaraan majlis yang akan
diadakan pada 20-21 Disember
di UTM Talent Transformation
Centre.

Fasiliti pengajaran dan pembelajaran
di UTM amat baik. Pensyarah walaupun -
tidak dikenali sudi tampil membantu.

yang banyak beri tunjuk ajar sehingga DE N .
berjaya. Saya berminat menjadi ' uri}gg"ﬁh
pensyarah kerana environment Doktor Falsa?af?
yang baik di UTM. (Fizik)

g

N\

Terima kasih kepada supervisor

Kemudahan di UTM sangat kondusif
walaupun saya tidak banyak
menggunakan kemudahan makmal.

1 .
@ :' N | Setiap lapisan golongan di UTM A a Kata
‘A B dari supervisor, staf fakulti

ereka

Dr. Norhazrina Jamil dan rakan-rakan seperjuangan
Doktor Fa\saf?\;‘ekanika\ banyak menyokong saya

Ke}uruteraan

NS T

hingga berjaya.

Supervisor merupakan insan yang
ﬁjaling kuat menyokong saya.

alaupun takut sebenarnya hendak
berjumpa, tetapi supervisor saya selalu

tenangkan saya dan memberi motivasi. g

Oleh sebab UTM ada cawangan j{ )

di Kvala Lumpur, maka urusan saya S Ad
banyak dipermudahkan, tidak perlu Dr. Norirda Mok
ulang-alik ke UTMJB. Doktor Sa,gg)‘caeg

Kejuruteraan Mekanika|
Terima kasih kepada supervisor
(Prof. Dr. Zameri), co-supervisor, rakan-rakan yang selalu
menyokong saya dan Profesor lain di UTM yang mudah

membantu apabila diminta. ’ ’

NURUL IZZATI

| ' 1l

'Apa Kata Mereka

TIGA SEKAWAN DAPAT REUNION
DI MAJLIS KONVOKESYEN KE-64 UTM

“ami rasa sangat teruja selepas empat tahun tempuh pengajian dan akhirnya dapat
menggenggam segulung ijazah bersama-sama. Kami rasa kurang sedikit kemeriahan
kerana ibu dan bapa kami tidak dapat masuk ke Dewan Sultan Iskandar bersama-sama
meraikan kejayaan kami akibat pandemik wabak COVID-19. Walau bagaimanapun

kami tetap bersyukur dan bangga menjadi graduan UTM.

Kemudahan belajar di UTM mencukupi dan kami berterima kasih kepada pembantu makmal
yang sangat membantu. Kemudahan di kolej kediaman juga selamat dan selesa.

Kami ingin merakamkan setinggi-tinggi penghargaan kepada supervisor

kami Prof. Madya. Chm. Dr. Nik Ahmad Nizam dan juga staf fakulti yang sangat membantu.
Kesukaran menyelesaikan pengajian memuncak semasa perlu online distant learning

di mana sambungan internet yang teruk di rumah menjejaskan kualiti pembelajaran.
Hanya rakan-rakan yang membantu dan jasa mereka semua sangat besar kepada kami
dan amat kami hargai.

Kami amat ?embira dapat kembali berjumpa rakan-rakan pengajian yang rapat di MKé4 UTM
kali ini setelah sekian lama tidak dapat bertemu.”

Terima kasih UTM.

EZA NAJIHA ABD AZ1Z, NURUL IZZATI RUSLI & NUR HIDAYAH AB RAZAK
SARJANA MUDA SAINS (BIOLOGI INDUSTRI)

“Saya puji UTM kerana berjaya melaksanakan Majlis Konvokesyen ke-64 UTM ini
dalam norma baharu dengan kaedah yang tersusun serta pembaharuan
yang menunjukkan inovasi dan bermanfaat kepada semua graduan.

' Sebagai pelajar SPACE di UTMKL, saya dapati kemudahan di sana amat baik

seperti sambungan Wi-Fi yang mantap, kemudahan studio yang selesa serta perpustakaan
yang kondusif untuk kerja-kerja penyelidikan. Staf di UTMKL juga sangat baik serta proaktif
melayan keperluan dan pertanyaan pelajar.

Terima kasih kepada semua warga UTM. Pengalaman belajar di UTM antara perkara
yang terbaik dalam hidup saya.”

MUHAMMAD AFANDI AB KHALID
SARJANA MUDA PERANCANGAN BANDAR DAN WILAYAH

“Saya rasa sangat bahagia hari ini. Majlis konvokesyen berjalan lancar dan sangat teratur
dari awal sehingga maijlis selesai dan terdapat banyak petugas yang membantu
para graduan.

Kemudahan di UTM seperti makmal dan studio semua sangat bagus.

Terima kasih kepada UTM atas penganjuran maijlis ini serta keluarga saya yang sangat
menyokong saya sehingga saya berjaya.”

KIRANNRAAJ A/L MURUGAYAH
SARJANA MUDA KEJURUTERAAN (GEOMATIK)

